
1.1 Gikame Telo | Epone Me Nywako |
Tatam Dedede

Agege - Cwec

Di lubere kede gikame opwonyere iye itabu me Agege 1-2 i sobolo oudo dwoko peny gi
benyo?

e Lobo oudo bin cal nadi geno iagege me poto me Eden?
e Nywak oudo cal nadi i diere diere me Adamu kede Rubanga?
e Do nywak Adamu kede Eva oudo tie benyo? Oudo kijo piem twatwal?

e Nywak Adamu kede gi acwea oudo cal benyo? Adamu oudo tie kede ojame dedede?
Cam oudo rome

Donyo Me Bal | Lobo

Di beo inyuto tuko kede gika me kisomo Ibaibuli, pekesine nyo kame jo tie beo iye pi
adwokini me bal?

e Som Agege 3:8,10 - Nyo otimere | kare kame bal ototolo kede nywak | diere diere
me Rubanga kede dano?

e Som Agege 3:12 - Nyo otimere idiere diere me dano kede dano ocelu | kare kame
bal otimere kede?

e Som Agege 3:15 - Nyo otimere li diere diere me dano kede cwec | kare kame bal
otimere kede?



Tic Me Oor

IBURAIMU - Som Agege 12:1-3. Kan en kame Rubanga okiarao kede Iburaimu di eko mine
winyo.

e Pinyo omio oko mine winyo?

MUSA
e [swiliaka gi mako kope me cuny kenekene arabo emako nywak wa kede jo ocegun
kede gi acwea da?

Som Iswilika 28:1-14.

e Kame olubo iswil ni, nyo en kame Rubanga Waco be bino timere bala adwokini?

e Winyo ka Rubanga kame eciko mako kop me cuny kene kene arabo mako kom da?

Som 2 iyutun. 7:14
e Ngai en kame Rubanga Iwongo pi mwolere diko lego?

e Nyo en kame Rubanga owaco be bino timere kame gin kiko bedo kede wor?

Musalaba - Arucakin (Dwoko Nywak)

Som Colosai.1:19-20. Pinyo en komio Yesu oto?

Som Matayo 28:18-20. Nyo en kame miero wan otimi?

Dwogo Ka Yesu

Som Nyut AYokana.21:1-7
e Nywak adano kede Rubanga bino bedo benyo i ajikini?

e Nywak adano kede Jo ace bino bedo cal benyo?

e Nywak adano kede cwec ka Rubanga bino bedo cal benyo? Obino bedo kede cam
aromo? Tuo doko bino mako wa?



1.2 Nyuto Tuko: Adamu Kede Kawa

“Yamo Obedo | Diere Diere Adamuu Kede Kawa”

Adamu:

Kawa:

Adamu:

Kawa:

Adamu:

Kawa:

Adamu:

Kawa:

Adamu:

(Di gin kitie pur) Kawa, tic ipoto odoko tek pi ekite kame wan owango kede vyii
Rubanga pi camo anyakini!

Kom ateni, akadi awobe wa da likame do bedo kiber gin ki dong dongun kengi kengi
Ageno be kop ni kur mede irac akadi boke areco reco kame angapo neno rac |
koma!

(Di gin kitie piem) komio likame wan osobolo wilo i goen anyen, komio akei kare
asek kame bin Rubanga oudo yamo kede wa wan i wang. Nan do cunye kumo di
pwodi otie i nyime. Do yutuno ekite kame leini da oudo winyo wa kede, nan do ki
suro wa!

Ateteni, amoto komio gin kitamo tongo wa! Ugh... cunya dagi twole! Likame ango
atwero yei be kom agamo tam kibut twol! Bal ni dedede oyai kibut twol!

Likame amano, etie bal ni! In likameiko timo gi kopore! Pinyo en kamio miero ango
agam tam kibut ngat kame oudo tam kibut twol?

Amano, wek turo na rac. Mano makosa ni ikokome! (di ecungo, eparere) tima kisa
— likame do miero ekel ni i lelemo alelem . Adamu, i tamo be jamini bino doko cal
kede epone ariki gin kitie kede?

Likame ango angeo — Rubanga kene en kame twero iko atotolun gi!

Oh, likame amano— Benyo nan do? (di elelemo, kiringo oko) wun awobe are gi
wekunu yii! Cakunu weko susunyo. | tienu winya nu? Amito bino Waco ne papa wu,
doko cunye likame omito bedo yom atwal!

(di eoto do ipoto, kede wei atek me oolo) Tic, Tic, Tic, Tic, Tic,...




2.1 Cwec | Cal Ka Rubanga

Som Agege 1:26-27

e Epone nyo en kame dano pat kede cwec ace? Nyo en kame Rubanga bin otio kede
bala epone mere me cweno jo?

e Cal me ikiteso ka Rubanga nyo en kame twero udere ikuo adano? Nyut atot bala kite
kame twere.

Som Sabuli 139:13 - 16

e Tieng ni Waco ne wa nyo ikom ekite kame jo pirgi tek kede?

e | tamo be tieng ni yamo ikom jo mogo kene kene ara ikom jo dedede?

LENO TAM | EKODET ATITIDI:

e Epone me Jo mege en kame ocacao?

e Benyo en kame ki twero nyuto ne Jo bala gida kitie Jo kame pirgi tek kibut
Rubanga?



3.1 Nyuto Tuko Me Nga Tit Jiri

Itatam Me Ngat Anyuto tuko: Ikiristayon i sawan mogo tie kede gikame wan olwongo be “ngec a
titidi i kom ejiri” gin kingeo be gamo Yesus tie kop me yer me kuo — kede — too, do gin likame kingeo
jamini apat kame tie iye. Kame gin ki li kede yabere me wang i kom mit me jo me adul gi, ejiri gi udo
orwenyo. ... Tin, wan omito bino wenao diekal anga can. Paco acel kenekene, nga can kame tuo
(PSP) tie di kome lit di ebuto ia pien. Nga iwenai, kame tie a kiristayo a tito jiri (EV) kame beo di tito
ejiri idogola — kede dogolo, odonyo nan nan idiekal.

EV: kodi kodi, dano tie ipaco kan? Atwero pi donyo? (edonyo)

PSP: (kede goro) ango ine iyee kan ........

EV: Ango nyinga .......... me kanisa me .............. Abino tin kan pi
Iwongo Jo dedede pi bino i kanisawa. Rubanga omio wa winyo

me anyenaun adwong kame in likame ipore kei.

PSP: (Di ecur yamo mere da likame winyere kiber) likame
asobolo bino ... likame a twero kiar i pwen. A tuo i tek likame atwero ot..... a rwenyo tic,
sente me wilo yat da li....... Paka me wilo cam kede culo ot ni da Ii.

EV: mago pekini adongo dongo, do ango angeo ngat kame tie kede agam me kope dedede a
mako kuo. itieko gamo Yesu bala nyalak ni?

PSP: (kede goro) Jona kede Jowota oweka kakame tuo omaka kede di dodo ako kei tic na....
tie ngata moro i kanisa wu kame twero konya? Okwec?

EV: kony kame ber kalamo ka me da in twero pi udo tie i papaula me gia soma ni, etatamo
yik aber kame Rubanga tie kede pi kuo ni. ingeo, likame tie mit mere me yin ture amano
ikabuto. Game gia soma ni, di iko some, iko lego lego me tuco bal ni, di iko yei!

PSP: (kede goro), lika atwero, .... Teko lina ...... (en eko weko yamo di likame eyangere)

EV: (Emulo lieto kede gwere me remo) eko udo be pwodi ekuo! Opako Rubanga, ango a
tuno kan iye sawa aber pi mino i jura! Ango abino weko gi a soma ni. ango do miero a
ot pi tito ne jo apat da. (eyamo i tek i yit PSP) wan obino lego piri. Yutuno, Yesu en
kame obedo adwokini (eko yai)

PSP: (edong di eneno yai mere, di ecur) Ohhhhhhhhhhh........

(Kur doko | med timo gi moro ace — arabo gi moro kame neno bala pore)

3.2 Cik Adwong

Som tiengini kame lubo gi:
Matayo 22:36-40 Marako 12:28-31, 33 Luka 10:27

Matayo 7:12 Joroma 13:9 Galatian 5:14

| epone mene en kame tienge gi dedede cacal? Apoka poka nyo en kame tie i giasoma kanykape gi?

Mene en kame yesu owaco be tie cik adwong kalamo ikom cik are?

Kame koketo di cecek cik kede imurai me i nabin dwogo ikom cik acel adwong, oudo tie wok benyo?

| tamo be pinyo en komiyo Yesu ojujungo iswil kede imurai me i nabin di tio kede cik?



4.1 Luka 2:52 Udo Tel Pi Lenotam

Dongo ka Yesu bin otimere cucuto, arabo oudo etero kare di edongo di lubere kede
madala me dongo?

Nyo en oudo makere kede kom/ojame/tie me epone me kuo ka lwak kame Yesu
odongo iye? (oudo eda bin esomo univasity? Oudo eda bin etie kede elektur iode?
Oudo bin etie kede cam oromo? Oudo engeo isoma kede iwandik? Oudo etie bin
kede jo nywal me amara?).

Oudo Yesu bin tie kede jamini kame mitere pi cobo mit ka Rubanga pi kuo mere?
Pinyo arabo pinyo [i?

Wel me abara karom benyo en kame mitere pi sobolo tuno imit me yika Ka
Rubanga?

Yesu bin odongo i adulion ongwong. Otwero pikonyo jo ocegun dongo i adulion
nogi? | epone mene?

Kame di dongo ka Yesu oudo bin tie lubere i anapeta me dongo pi mwakini atot, kare
do arom nadi en kame mitere pi jo apat me dongo? Kare arom nadi en kame miero
wan oyikere me keto i kuo me Jo pi dongo?



4.2 Emesa agoa kame nyuto epone me
dongo i adulion apapat

Wikop Adulion kame Yesu odongo iye
Pi dongo Rieko Me kom Me cuny Pi Jokio
.

@W

In apiri

Vo7

Diekal

V-

7k

Kanis

cﬁ%

Jo me adul

Q



5.1 Udo Pwonyere ikom Apor

| Tatam me 1 - Sari (Egoe me Hindu)

Ekodet me kanisa ni tero kom gi kengi bala jo me edini kame odio di doko da ko cacao. Bin ki
bedo kede Iworo me timo tice me kanisa oko me ikiristayon. Kaka me gin ki niang kede be
pore negi nyuto amara ka kirisito kibut jo me adul, akwat gi diko cuko cuny mon pi donyo
oko ngingico mit me jo isabiti kame lubo.

| ilega me ceng sabiti kame okolubo, mon oko mino adwok me ingingic gi
be, gin ki udo mon 12 me Hindu kame dako acel acel oudo tie kede Sari
(egoe) acel kenekene. i kare me lieto Sari miero lwokere buli ceng. Kame
di dako tie kede Sari acel, miereo en ebed i oot paka tuno kame Sari
tuwo kede i ceng. Akwat bin oko kwano mon me i ekodet kame tie kede
Sari akato adek di doko kitwero pi yei jalo Sari gi ace lacel but mon me
Hindu. Mon atot di oko nyuto mit me jalere pi cobo mit kame oudo
koyamo negi pi timo. | sabiti oko lubo, mon me kanisa oko welao diekale
me mon me Hindu kame oudo bin tie kede Sari acelacel kenekene, dido
gin kiko medo buli dako me Hindu Sari acel acel me wek gida kitwer
bedo kede Sari are. Mon me Hindu oko pong kede yom cuny pi anen
kame ikiristayon onyuto negi di do gin kiko kwano mon me ikiristayon
nogi pi lego ne gida pi yei. Naka ton mon kame oudo oyac da di oko
kwano mon me ikiristayon pi lego ne idwe gi kalikame pwodi konywalo
me wek konywal gi kiber.

| Tatam me 2 — Pii me amata ne Jo me adul:

| adul acel moro, oudo can pii odio jo kirac. Ngei gin niang kede mit ka Rubanga pi jo me adul,
jo tel me kanisa oko twero ngico nyo kame gin apirigi kengi ki twero timo me tieko peko me li
me Pii. Gin do kiko twero udo kara moro kame opango iye icumai me kunyo pi kede cing. Bin
i agege, jo oko piem kede Tam ni — pien gin oudo ki tamo bala kame pii tie iye tut twatwal.
Pien kame di oudo kunyo pi kede cing twerere (yot yot), gi kiko yamo kengi kengi, pinyo en
kame komio oudo bin likame oko twero kunyo kulo? Akadi bed amano, tel me kanisa oko yei
tamo. Bin kiko do pango icumai (one-by-one meter collapsible steel cylinder and winch). Gin
bin kiko tero icumai me kunyo pii gi pi lIwak me adul di do kiko kunyo pii icen ngei lobo me
kanisa (cen ngei kanisa). Kame do otuco kede ifuti 45, buli dano oko i lel kede yom yic
adwong. Jo kame likame imemban me kanisa cuny gi likame oko bedo yom. Pien gin oudo ki
tamo be jo me kanisa bino twono gi tic kede pi. Do akaka mano, kanisa diko jolo adul dedede
pi bino nywako amara ka Rubanga pien pi oko udere. Di
pwodi li otero kare moro, jo cungo me adulion ace me kio
ki yapi yapi kede adul me ka kanisa gi tie iye di ko kwano
kanisa be kame twere kono gin kikonyo tuco pii i adulion
ace da. Di kanisa oko yei kede tam nono. Ingei mwaka

> acel, kuli kame romo 15 oko twero kunyere kede cing.
Acel i kom gi oudo kalamo futi 80.

Kite kame kanisa oko nyuto kede amara ka Rubanga kibut jokio i epone ni, jo oko bedo kede
yom cuny adwong i kom kanisa omio do kame kanisa lwongo do jokio pi bino winyo kop
kame mako amara ka Rubanga, kanisa oudo do pong pasapas kede jo. Jo oudo tie kede
amiton me ngeno kop i kom Rubanga kede jo go kame komio pii.

Ngai en kame bin omio pii?

e Nyo en kame kanisan gi oko timo?

e Qudo gin kibedo kanisan obaro?

e Abar me jame nyo en kame oudo gin kitie kede?

e Pinyo en komio gin kitimo jamini gi?

e Aloka loka nyo en kame tice gi oko kelo?

5.2 Emesa agoa kame nyuto epone Kame
Kanisa Sobolo mino Kede Kony table

Rem Yote Kame Kanisa Sobolo Mino Kede Kony
Ketc
Orio -
[
Nono
abongo
egoe
Bedo
abongo ‘
) @§§§®
=5

6.1 Ngakwat Wong

Bin tie ngakwat moro me kanisa atitidi kame tie i bomba moro me can mere dwong, dida etie i
bomba kame dwong twatwal. Nyinge obedo Wong. Pi kare kiyapiyapi, Wong oko ot but Jo pien eudo
banya be Rubanga en kocwae. Kanisa oudo titidi — di romo Jo kame wel gi tuno 40. Mon kede idwe
en kame wel gi tot. wong oudo tie kede tice are, tic ace apat en bin etio pikonyo dako mere kede
idwe mege atitino are, do di bobo oudo en emire kitek me neno be ekwao lwak Jo anok kame
Rubanga oketo icinge. Ceng acel, bala ekite kame en bin sek emaro timo kede, en eko cei | wang nino
di oudo odong esawa acel me piny walar me wek esobolo udo kare mere me ling pi inyimai kede
Rubanga.

En eko yai malo iot mere acel atitidi nono, eko ngapere, dido en eko cede momot yabo egoe kame
poko agola me kabedo kede kabuto me dako kede idwe oudo tie buto iye. Di bin eko cwinyo tadoba
atitidi kame da opong kede motala kede awusi di tie i wie. Eko cako somo Baibuli mere. Odiko acel
noni oudo etie somo i tabu ISAYA 58 dido en eko winyo koko ka Rubanga pi epone me wor kame en
emito.

Pi kop ni kanyo kec kame ango ayero en obedo: gonyo irikoi me tim areco kede gonyo ayoko, pi
gonyo Jo kame kowuno bed abongo peko moro kede turo ayokoi dedede? Likame etie me nywako
cam wu kede Jo kame kec neko karacel kede mino kabuto but jocan kame rimo arima pi li me
kabedo -- kame inenunu ngat kame li kede ogoe, | porenu ngape, di likame ilokerenu tenge i kom
gwoko komi keni kede diekal ni amaki?

Wong likame do bin oko twero mede ot anyim, cunye oudo tie yii kede tam mere. Epone nyo en
kame Rubanga twero paro kitek pi jocan di ber kong Wong da i kome oudo be eda can omake kede
lito me can oko turo cuny? Engeo epone kame lwak Jo kame en ebedo kede tie wute kede pi mono
epone me kuo. Me ateteni gin oudo kitie beo iawunawuna. Eda i kome eli kede gikame romo ne me
pito kede paco mere, do di bobo likame etwero wilo akadi yat me amwonya pi tuwo moro kame
ngole. Eko paro be, Rubanga tie twai? Tieng ni twero pi timo kiber benyo di lubere kede mit me Jo
me Laspavas.

Di pwodi en etie wute kede tamini, eko winyo di ngata moro gogoo ekeko momot, eko penyere i kuo
mere be, ngai ine, odikino sek amane? Wong oko parere, eko yai ot iekeko, ngai ino? Dwan oko
wokun itetuca, ango en Yesu, Wong. Ngai? Wong openye, ango yesu, Wong dwan odwoko amano.
Me ateteni in ber ngai? Wong bobo openye, dwan ca di oko dwoko be, Wong ango en Yesu. Ango
abino pien awinyo Koko me cunyi, amito nyuto ni gika me tie lolo tam ni.

Dwan ca oudo winyere cil di pwot. Wong oko yango agilu kame goo ekeko iyie di en eko yabo ekeko,
piny pwodi oudo col. Wong oko twero neno gi awarawara kame i tam mere oudo engeo be twero
bedo Yesu. Di eko yamo ne gica be biya iyot arwot, Wong owaco. Li Wong, ango amito in ibin itera
but Joni me wek iya m na nyo inonono kame tie turo cunyi.

Pwodi edong kede ur, Wong oko yei acora, “ebo opore ot di ogwokere —pien kot obedo cwei i tek,
gasia/yugi tie di tot, bobo colonin nonok” . dido gin oudo kitie ot i yongayo adwong i dier bomba me
Barrio, Wong oko cako tatamo ne Yesus kop i kom ude kame gin kibeo di kineno, eko cimo wi ot acel
di eyamo be, ot no en kame dako bedo iye. Do en ekuo kede cato kome en kame mio en etwero pito
idwe mege. | ot kame lubo no, obedo paco me Icuo won amera kame tic mere obedo me bungo
dako mere kede idwe kame etyeko mer —kame da man timere kare i kare. Kame lubo ca obedo paco
me dano kame mire bala riek da di etie nga cungo i wi bie kame lo Jo ocegun, won aram kame gamo
sente ibang Jo di ecikere pi kelo negi mac electur — do icen mere di en eko mer paka rwenyo kede
sente me Iwak.

Doko gin kiko beo karamoro oyabere i diere diere kakame lwak Jo bedo iye, do kunono oudo opong
kede twon ngwece moro otop me yugi kame obwoto, karacel kede iyono areco. “Ineno oot no da?
Wong openyo, di ecimo oot kame gedo mere tie inget lela.” Dako kede idwe mege ongwon bedo
kano. Wi ot no cwer me awura. Doko di can da omako gi mak atek. Gi acama kede gi angapa lika
romo, doko tuo da maro mako gi kare kede kare.” Bala koto iesawa ni Jo are oudo koto tie bedo i wi
lela kakame ogero iye Las pavas. Wong oudo cimo i kaka bor. Ki piny kuno en kame dako no kede
idwe mege oto iye pi twomo pii. Do pi li atwal atwala i bomba me Las pavas.”

Won oko cako ringo i kona, do en eko winyo dwan apwot di tie koko. En eko ngico kiber pi niang tu
kame dwan ca wok iye. Eko udo be Yesu — Yesu oudo tie koko! Wong oko neno be jamini kame oudo
turo cunye en kame da bobo turo cuny Yesu. Wong di do ko cako yamo, Do yesu oko rieno cinge luko
wong diere, Yesu oko nene diko yamo ne be, “Wong amito nyuto ni tam na pi Bomba me Las pavas.

Awaka waka, Wong oudo kuo mere di tie neno piny i lobo me Las pavas. Yesus di oko cako yamo,
Wong da wange oko yabere me neno jamini kame Yesus oudo oporo ne di do kitie timere! Yesu oko
yamo kop kame mako Jo me kanisa kame Wong kwao — kede can kame oudo gin kitie iye — do di
pwodi gin ki dong di kinywako ojame gi kede i mwegu kame da tie jo can me kio gi. Buli ceng gin ki
kano mucere a tidi i i keben mogo me kano cam. iatiekini me sabiti, buli dano acel acel bino kede
Mucere di opongo i kebe me anywaka kede imiegu i ceng me ariamakin i kanisa inying Yesu Kirisito,
singo kibut Jo ado wud gi goro kalamo gin. Gin ki maro timo kamanono kiton poko sabuni da. Mon
me kanisa welao apuserun kame tie oko kibut Iwak dido oko mino gida kare me tic da di oko konyo
gi kede lwoko igoen, tedo, gwoko idwe i kare kame kom gi lit kede.

Yesu oko yamo kop amako udo tic, Wong oko twero neno be Jo do tie kede tice me atima. Tice kame
egelit mere likame tot, do tice kame Jo oudo tie timo emio Jo twero me wori doko ki twero da culo
wel me jame kame pirgi tek ipaco. Yesu bobo oko yamo kope amako ude, Wong di oko twero neno
ude kame ogero kame da mio koyo donyo kede kot da loko tie me oot. Likame ude kame wel gi tie
malo, do ude kame twero gwoko kuo me dano di bobo da ki cil. Yesu bobo oko medo yamo kop
amako pi, awaka waka oko udere be paipon me pii mogo tie cungo i kabedere abeco kame mon
karacel kede idwe twomo iye pi acil. Yesu bobo oko yamo kop amako cil kom, Wong oko do neno di
do colonin tie — likame coloni acel buli oot, do acel kame romo konyo Jo me ude i sawan apapat. Yugi
ariki ngwece mere rac i dier bomba do odoko li. A kaka mano, yen en kame oudo tie do pwodi ki
tino, kede da idwe oudo tie tuko di kinyero di ki gweo mopira. Yesu doko diko yamo kop kame mako
ekite kame kuo me Jo olokere kede, Wong oko udo kiber be dako ka bin cato kome pi pito idwe nan
do gwoko idwe mege kede tic me wor. Won amera ca da oko doko Icuo kede papa kame tie kede

amara. Ngacung i wi bie kame oudo pugo Jo i yore arac kede di etio kede sente abongo genere nan

1”7

do konyo Jo me adul i ateni. Yesu di oko yamo be, “Wong, nen kanisa!” wong oko do neno kanisa di
opong. Cuo da do oudo tie; Cuny Jo do oudo yom. Gin do oudo kitie pako Rubanga pi bero mere.
Wong da do i kome tie tito do Kop ka Rubanga, pwonyo Jo, kede telo gi i kom kop me cuny kede
mwolo karacel kede amara. Yesu di oko medo niango Wong be, neno ni oudo likame bino cobere
tuno di ango adwogo, do tam na ine pi Las pavas, amito in inywak neno ni di iko cako telo Jo me Las

pavas pi ot cobo.

Wong bobo diko cako piem “do, Rwot, wan otie Jocan! “wong openyo Yesus momot,” ngai en ka bin
otelo idwe me Isiraili paka ngolo nam akuar? Ngai en ka bin onyao mugati kede aporogo di oko pito
Jo tutumia kany ribo kede mon kede idwe? Ngai bobo en ka bin omedo moo dek kede alos me dako
apuserut me Sarepat me wek cam ko bino romo pi pito diekal pi mwakini adek me kec kame oudo tie
anyim? Ngai en ka bin okweo nam me Galilaya? “In Rwot en kame bin i timo mago dedede,” Wong
owaco. | cen mere, Rwot oko Waco ne be bed kede wor i gikame ango awaco ni pi timo, nywak gika
me itie kede, akadi di etidi, tatamo ne Joni tam na kabeco — i kom kede i cunyi, ango ako cango lobo
wu!

Wong oko winyo koko me tongweno, dako mere di oko oolo di en eko yangere ingei egoe kame
poko ka gin kibuto iye itetuca. En oudo etie bedo i nyim emesa, do etala mere oudo oto. Lero me ruu
piny do oudo do tie neno. Wong di oko tamo bobo be kono emede neno Yesu, do likame eko nene,
en eko uro di epenyere be, “aleko aleka? Ebedo yabere?” Likame engeo, do i cen mere Wong oko
twero udo niang be eriamakin kede Yesu doko en eko bedo kede niang anyen pi mit ka Rubanga but
Jocan — kede yabere anyen me epone kame en etwero telo kede Jo mege pi timo amara ka Rubanga i
Las pavas.

e Pekini mege en kame udere kibang lwak Jo kame wong bedo kede? Popokunu pekini
gi i adulion ongwon: epone me cuny, epone me bedo kede Jo, epone me kom, kede
epone me niang me tam.

e Tam ka Rubanga cal nadi ki kibut lwak Jo me epone ni? Nyogao ngico peko acel acel

di iko neno nyo inonono kame Yesu omio bala adwokini aber.

e Nyo en kame yesu owaco ne akwat Wong pi timo?

6.2 Udo Pwonyere | kom Apor: Jose &
Maria

Ot a Jose kede Maria pwodi owang i kare i yapi yapi, likame tie gimoro kame otwero pi
dong. Nyoro, gin kede idwe gi kany oko gwok but Jo awade gi. Do bobo medo i wi mano, Jo
kame wel gi romo tomon (10) en kame nan do tie bedo i ot atitidi ni, likame bobo kabedo
ace twero udere pi Jo kanyare (7) apat. Jose tie ngapur do di bobo etieko pito poto mere
kame etie kede, doko pwodi odong dwete adek inyime me cam romo cek i poto kede akaa.
Etieko tic kede sente kame en oudo bin etie kede dedede pi wilo kodi me acuwa i poto
mere. Gikame en do edong kede kenekene obedo cam kame
pwodi tie i poto kame da pwodi likame oromo akaa.

Nyo en kame obedo jamini mogo kame mitere pi paco ni?

Nyo en obedo jamini mogo kame tie i adul kame otwero tic kede
pi mino kony?

e Jo

e Jamini kame mitere

e Gikonyere /ka konyere

8.1 Gikame telo leno tam Ajaik Lee

Tamikom itatam kame mako Ajakait Lee di dikonu nywako Peny Kame Lubo go:

1. Nyo en kame Ajakait Lee bin otimo pi buli miere gii?

2. Adwogini me tice mege oko owok pi lole me ajakait Lee?

3. Nyo en kame oudo twero pi timere kame Ajakait Lee bin oko mino sente amoto
cam kenekene pi buli dano.

4. Kame Ajakait Lee oudo bin oko mino sente buli sabiti acel acel pi mwakini are di
eko jiko, i tamo bala kuo kajogi oudo twero lokere irwom kame nan etie kede?

5. Apoka poka nyo en kame tie i diere diere me konyo dano kede sente kede |
epone kame Ajakait Lee omio kede kony?

6. Par kame koto jo ato i kom wa timo bala Ajakait Lee — me wenao miere di
ewinyo, neno di etamakino ngeno pekini gi, dido eko mono epone me cango
pekini gi. Aloka loka nyo en kame koto otwero pi timere i adul ni?

8.2 Gikame Telo leno Tam i diekal kame
tie kede Rem

Diekal moro tie kame oudo kio kede kanisa ni. Icuo won paco nono oudo oto i sapalin, do
buli dwe i cel amoto iree moro en edwogo pi cengere mogo anonok di ekelo sente moro
atitidi pi konyo diekal. Dako en kame cane gwoko idwe gi adek do di bobo da likame tie acel
moro i kom idwe gi kame somo. Kare lung, idwe gi ringo rimaro paco abongo amuka moro
kame gin kigalao kede tien gi, doko igoen gi me angapo da o
otii. Ot gi tie dido odubere irac doko di ecwer kitek idwete me
kot. Kame in i kwanyo kare me beo inget paco ni, i twero
winyo koko me idwe pi li me giacama.

Rem me epone mene en kame tie ipaco ni?

Epone mene en kame ida oudo koto itwero konyo kede diekal ni bala Ajakait Lee?

9.1 Egere Me Cal Tice Me Amara

1. Otimo Pi Nyuto Amara Ka Rubanga

Asupe me epone mene en kame jo ka liko yei udo i kom ikiristayon i adul ni?
Pinyo?

Jo twero bino ikanisa ka likame ko gamo gi? Pinyo arabo pinyo |i?

Asupe me epone mene en kame jo ka li ko yei udoikom tie ka Rubanga? Nyo apire
tek kame gin kitamo bala obedo ekite me tie Ka Rubanga?

Nyo kame in i tamo bala Iwak jokio ni bino yamo kame kanisa ni ocako timo jamini
mogo kame oyamoikom itatam me tice me mara?

Pinyo omio wan oketo neno wa timo tice me amara wa but jo ka liko oyei akaka
timo but joe wa oyei (ikiristayon)?

2. Otimo Pi Nyuto Wor Kibut Rubanga

Pinyo bo omio Yesu owaco be pire tek me wan winyo di oko timo gikame
Rubanga ociko wa?

Epone nyo en kame kanisa oko tic kede pi yero ngat kame opore nyuto ne amara
ka Rubanaga?

Adwogini me aloka loka me kop ni ibang lwak oko bedo nyo?

3. Otimo kede teko Ka Rubanaga
Nen Lakana. 15:1-8.

Tieng ni yamo ne wa benyoikom rom mene kame wada okaruno timo apir wa
kenwa?

In itamo be kop ni dwong mere nyo?

Ekite mene kame wan otwero nyako kede anyakini atot?

e Yokana 15:5 Baibuli Waco be: “kame dano bino dong i ango, ada i en, dano no
bino nyako anyakini atot.” Nyo en kame in itamo bala obedo dongi Rubanga?

e Epone mene en kame wan otwero geno kede teko ka Rubanga i kare me tice g?

4. Otimo pi mino kopak Rubanga
Som Lakana 15:8.

¢ Nyo en kame obedo tien kop me nyako anyakini atot?

Som Matayo 5:13-16.

e Pinyo en omio wan otimo tice abeco?

¢ Nyo en kame golo wa me acoba bino bedo kame di wan otimo tice me amara?

5. Otimo i yore atitidi di yoyot

o Pinyo komio in itamo be pire tek me cako timo tice me amara di beo i gii atitidi
kede ayoyot?

6. Otime Di Kotio Kede Jamini Kame Udere But Wa

o Pinyo omio in itamo be acelikom epone kame otimo kede tice me amara tie be
ko timo gi kede ojame kame udere ibut wa — ojame go kame Rubanga otieko
mino wa do di lika me ki wok i oko? In iparo be pinyo en omio kop ni pire tek?

Ngico ekite Kame Tic tie ot kede

Par di idwoko tam ni cen i kom kop kame otieko nyuto di oudo oyabo gi me atima me
pwonyere ni. Cweunu gurup (ekodet) me jo are are di dikounu yero adekikom tice gi pi timo
ingicun aber. Tamikom apeny kame Lubo:

1 Epone mene en kame tic ni bino konyi kede pi nyuto amara ka Rubanga i diere diere
me jo? Nyo en kame otwero medo arabo loko pi tic ni me wek etwer nyuto amara ka
Rubanga?

2 Apor mene en kame otwero pi poro kede tic atitidi amoto tic ayoyot do di bobo
eromo tire pi ceng acel.

3 Jamini me tic mege en kame mitere di da lwak jo me adul ni twero pi jalo me tieko
timo tic?

4 Tic ni bino loko Iwak jo me kio iepone mene? Aloka loka me epone en kame in imito
be timere but Iwak jo kio ni? Kame li, epone nyo en kame itwero loko kede tic ni me
wek ekel bero but jokio ni (ekodet me joo piny)?

5 Obino ngeno benyo kame di oudo wan otie timo tic di otie kede wor but Rubanga
(lubo mit alubanag)?

6 Initamo be Rubanga bino udo deyo di beo icobere me tic ni? Epone mene en kame
wada otwero pi ribo cing wa pi mino Rubanga pak pi gikame en etimo?

10.1 Papula me Timo lik

Somi Anapeta me timo lik

Leunu Tam | Kom Tice me Amara Timo lik

Legi

Ngic kiber me neno kame di tam ni riamakin kede kope kanykape me
amara

Cak timo yik me tice ni me amara

Legi

Nyak lik ni kede Jo ace di | ko gamo tam gi

Legi

MADALAN ME TIMO IlIK
Madala 1: | lega

Gi me agege me atima en lego. Ter kare me ilega. Peny Rubanga me wek enyuti nyo kame pore atima pi tino amara.

Madala 2: Yero tic me atima

Bala ekodet, mokunu tam pi gikame imitunu timo bala tice me amara. Nenunu tamini mogo kame bin iwandikunu
ipwonyere me agege “ Rubanga mito ne Kanisa pi timo kony” kede “jamini mege en kame mitere ibang lwak” yeunu
karacelikom gikame un iniangunu bala Rubanga tie telo un pi timo. Kame itiekunu yero wikop, iporenu niang be
ebedo gikame un iporenu timo pi ceng acel amoto are kenekene. Kame like etwerere, nan do itwerunu timo madala
acel amoto are?

Madala 3: yeunuikom gikame mitere

Gikame lubo en do cako timo yik. Me agege, opore moko tam pi tic mene kame obino timo — nyo en kame mitere
ibut jo, jamini me tic mege en kame mitere ibut Iwak, twero mene, kede atot ace apat (etc). pi konyo in paro dikop ni,
itwero pi tic kede papula kame ko iko timo iye tic kame tie i tabu me nga i soma. Kame itieko pongo i papula iadul
acel i kom kame pore aponga (column) itwerunu do moko tam ngai inonono en kame bino genere kede da buto dwe
mene en kame epore tiek kede.

Madala 4: wandiko yik

| pore niang be yik ni dwoko peny kame lubo gi. (kame ekodet tie kede ngec me isoma anok udo likame pire tek
twatwal me wandiko yik no piny, do miereo inen be ki nywako peny gi acel acel bala ekodet).

e Inimito bino timo nyo?

e Nyo en kame mitere ni me timo? ibino udo jame nogo ituai?
e Ngaiinonono kame in iyaro konyo? ipenyo gi?

e Ngai en kame oyaro bino gango pi mino kony?

e Butodwe mene en kame ibinunu time kede?

Madal 5: Lego

Kame in do itieko wandiko yik, ter bobo isawan me lego, peny Rubanga wek ekony pi tieko tic di eko nyano adwokini.
Leg wek nyinge ud deyo. ingei sabiti acel arabo are, di in itie yikere me tic, in ipore lego wek Rubanga konyi kede tic.

Madala 6: Timo do tic

Madala kame lubo tie in timo tic kame bin in ityeko timo yik mere. Cako ceng no kede ilega di diko mino teko ni but
Rubanga. Yutuno be in itie timo tic ni pi nyuto amara Ka Rubanga but Iwak kame in ibedo kede. Tamakino me neno
be igwoko tam ni di upere kede gikame pore cobere.

Madala 7: Tim Ingicun me tic di diko mino adwokini

Madala me ajikini en mino adwokini kede wapo ekite kame tic otimere kede. Pinyo en amio wan opore timo
ingicunikom tice wa? Pien ekonyo wa udo pwonyere. Wan otwero paro gikame otimo ki ber kede da gikame otwero
bobo timo me wek ceng ace otim do gi a kalamo. Likame epore tero kare me anepeta abor, in itwero tero kare me
dakikan anonok me leno apenygi:

e Nyo en oko tire kiber?

o Nyo en ado likame oko tire kiber?

e Dongo nyo en kame koto in itimo pi yik ni?

e QOudo agam me jo bin oko upere kede kite kame in imito? Kame li, pinyo omio?

e  Rubanga bin oko udo deyo i yee?
Ngat kame pwonyo tie kede papula me mino adwokini piri. Pinyo en komio wan opore me mino adwokini? Marako
6:30, wan oneno i kan be Josiao oko mino adwokini i kom jamini dededed kame gin bin kitamo but Yesu. Wan omio
adwokini i kom tice wa bala genere kede pwoc but jo opwonyo wa kede jo ko iko jaminni me pwonyere kede jo
pwony kame tie pir wa. Mino adwokini me tic mi kare me nywako jamini kame in itimo bobo da emio ijura iye epone
kame Rubanga otio kede teko ni. Bobo da emio nyapwony kare me neno kame di peko moro obedo tie tetekeny eko
mono yote me timo ni kiber i kare me anyim.

